
Ishvaraproktam 1 Shivalinge Pushpapatrarpanopadesham

ஈஶ்வரப்ரோக்தம் 1 ஶிவலிங்கே³ புஷ்பபத்ரார்பணோபதே³ஶம்

(ஶிவரஹஸ்யாந்தர்க³தே மஹாதே³வாக்²யே)

- ஶிவகௌ³ரீஸம்வாதே³ -

ஈஶ்வர உவாச ।
புஷ்பைரரண்யஸம்பூ⁴தை: பத்ரைர்வா கி³ரி ஸம்ப⁴வை: ॥ 1॥
அபர்யுஷிதநிஶ்சி²த்³ரை: ப்ரோக்ஷிதைர்ஜந்துவர்ஜிதை: ।
ஆத்மாராமோத்³ப⁴வைர்வாபி புஷ்பை:ஸம்பூஜயேச்சி²வம் ॥ 2॥
புஷ்பம் ஜாதிவிஶேஷேண ப⁴வேத்புண்யம் ததோऽதி⁴கம் ।
தப:ஶீலகு³ணோபேதே பாத்ரே வேத³ஸ்ய பாரகே³ ॥ 3॥
த³த்வா ஸுவர்ணமயுதம் யத்ப²லம் குஸுமே ஶுபே⁴ ।
த³ஶத³த்வா ஸுவர்ணாநி யத்ப²லம் தத³வாப்நுயாத் ॥ 4॥
அர்கபுஷ்பேऽபி வைகஸ்மிஞ்சி²வாய விநிவேதி³தே ।
ஏவம் புஷ்பவிஶேஷேண ப²லம் தஸ்ய ததோऽதி⁴கம் ॥ 5॥
புஷ்பஜாதிவிஶேஷேண யதா²ஸ்யாத்தந்நிபோ³த⁴த ।
அர்கபுஷ்பஸஹஸ்த்ரேப்⁴யோ ப³கபுஷ்பம் விஶிஷ்யதே ॥ 6॥
ப³கபுஷ்பஸஹஸ்ரேப்⁴யோவரத⁴த்தூரகம் பரம் ।
த⁴த்தூரகஸஹஸ்ரேப்⁴யோ ப்³ரு’ஹத்புஷ்பம் விஶிஷ்யதே ॥ 7॥
ப்³ரு’ஹத்புஷ்பஸஹஸ்ரேப்⁴ய: கரவீரம் விஶிஷ்யதே ।
கரவீரஸஹஸ்ரேப்⁴ய:குஶபுஷ்பம் விஶிஷ்யதே ॥ 8॥
குஶபுஷ்பஸஹஸ்ரேப்⁴ய: ஶமீபுஷ்பம் விஶிஷ்யதே ।
ஶமீபுஷ்பஸஹஸ்ரேப்⁴ய:ஶ்ரீமந்நீலோத்பலம் வரம் ॥ 9॥
ஸர்வேஷாமேவபுஷ்பாணாம் ப்ரப³லம் நீலமுச்யதே ।
நீலோத்பலஸஹஸ்ரேண யோ மாலாம் ஸம்ப்ரயச்ச²தி ॥ 10॥

அலாபே⁴ து ஸஹஸ்ராணாம் தத³ர்தா⁴ர்தே⁴ந மாலிகாம் ।
ஶிவாய விதி⁴வத்³ப⁴க்த்யா தஸ்ய புண்யப²லம் ஶ‍்ரு’ணு ॥ 11॥
கல்பகோடிஸஹஸ்ராணி கல்பகோட்யயுதாநி ச ।
வஸேச்சி²வபுரே ஶ்ரீமாந் ஶிவதுல்யபராக்ரம: ॥ 12॥
ஶேஷாணாம் புஷ்பஜாதீநாம் யத்ப²லம் பரிகீர்திதம் ।
தத்ப²லஸ்யாநுஸாரேண ஶிவலோகே மஹீயதே ॥ 13॥
ஶம்யாஶ்சைவ ப்³ரு’ஹத்யாஶ்ச துல்யம் குஸுமமுச்யதே ।
கரவீரஸமா ஜ்ஞேயா ஜாதீ விஜயபாடலா ॥ 14॥
ஶ்வேதமந்தா³ரகுஸுமம் ஸிதபத்³மஸமம் ப⁴வேத் ।
நாக³சம்பகபுந்நாகௌ³ து⁴த்தூரக ஸமௌ ஸ்ம்ரு’தௌ ॥ 15॥
கேதகீ மாக³தா⁴ சைவ ஹ்யதி⁴கா ச மத³ந்திகா ।
ஶிரீஷ ஸர்ஜப³ந்தூ⁴க குஸுமாநி விவர்ஜயேத் ॥ 16॥
க³ந்த⁴வந்த்யபவித்ராணி யாநி தாநி விவர்ஜயேத் ।
க³ந்த⁴ஹீநமபி க்³ராஹ்யம் பவித்ரம் யத்குஶாதி³கம் ॥ 17॥
ஸாத்விகம் தத்³தி⁴ குஸுமமபவித்ரம் து தாமஸம் ।
கநகாநி கத³ம்பா³நி ராத்ரௌ தே³யாநி ஶங்கரே ॥ 18॥
தி³வா ஶேஷாணி புஷ்பாணி தி³வா ராத்ரௌ ச மல்லிகா ।
ராத்ரௌ ஸ்வர்ணகத³ம்பா³நி அர்த⁴ராத்ரௌ ச மல்லிகா ॥ 19॥
ப்ரஹரம் திஷ்ட²தே ஜாதீ கரவீரமஹர்நிஶம் ।
கீடகேஶாபவித்³தா⁴நி ஶீர்ணபர்யுஷிதாநி ச ॥ 20॥
ஸ்வயம் பதிதபுஷ்பாணி த்யஜேத்³பூ⁴பஹதாநி ச ।
முகுலைர்நார்சயேத்³தே³வமபக்வம் ந நிவேத³யேத் ॥ 21॥
அலாபே⁴ ஸதி புஷ்பாணாம் தத்பத்ராணி நிவேத³யேத் ।
பத்ராணாமப்யலாபே⁴ து ப²லாந்யபி நிவேத³யேத் ॥ 22॥
ப²லாநாமப்யலாபே⁴ து த்ரு’ணகு³ல்மௌஷதீ⁴ரபி ।
ஓஷதீ⁴நாமபா⁴வே து மாநஸம் ப்ரவரம் ஶுப⁴ம் ॥ 23॥
ப்ரத்யேகமுக்தபுஷ்பேஷு த³ஶஸௌவர்ணகம் ப²லம் ।
ஸ்ரங்நிப³ந்தே⁴ஷு தேஷ்வேவ த்³விகு³ணம் ப²லமிஷ்யதே ॥ 24॥

ய:ஸுக³ந்தை⁴ர்முக்தபுஷ்பைர்லிங்க³ம் ஸம்யக்ப்ரபூஜயேத் ।
மாலாபி⁴ர்வா ஸுக³ந்தா⁴பி: ⁴ ஸோऽநந்தப²லமஶ்நுதே ॥ 25॥
பி³ல்வபத்ரைரக²ண்டை³ர்ய:ஸக்ரு’ல்லிங்க³ம் ப்ரபூஜயேத் ।
ஸர்வபாபவிநிர்முக்த: ஶிவலோகே மஹீயதே ॥ 26॥
து⁴ந்தூ⁴ரகைஶ்ச (த⁴த்தூரகைஶ்ச) யோ லிங்க³ம் ஸக்ரு’த்பூஜயதே (? ) நர: ।
ஸ கோ³லக்ஷப²லம் ப்ராப்ய ஶிவலோகே மஹீயதே ॥ 27॥
ப்³ரு’ஹதீகுஸுமைர்ப⁴க்த்யா யோ லிங்க³ம் ஸக்ரு’த³ர்சயேத் ।
க³வாமயுததா³நஸ்ய ப²லம் ப்ராப்ய ஶிவம் வ்ரஜேத் ॥ 28॥
மல்லிகோத்பலபத்³மாநி ஜாதீபுந்நாக³சம்பகை: ।
அஶோகஶ்வேதமந்தா³ரகர்ணிகாரஸுமாநி ச ॥ 29॥
கரவீரார்கமந்தா³ராந் ஶமீபாடலகேஸரம் ।
குஶாபாமார்க³குமுத³ கத³ம்ப³த்³ரோணகாநி ச ॥ 30॥
ஸௌக³ந்தி⁴காஸமாநாக³ஸிந்து⁴ஶாபா²லிகார்ஜுநை: ।
துளஸீகர(த)காங்கோலநாக³வஞ்ஜுலஸம்ப⁴வை: ॥ 31॥
நந்த்³யாவர்தேஶ்ச ஶம்யாகதிலகம் நவமல்லிகா ।
மருபுந்நாக³த³ந்தீ ச மாலதீகுடஜாத³ய: ॥ 32॥
புஷ்பைரேதைர்யதா²லாப⁴ம் யோ நர: பூஜயேச்சி²வம் ।
ஸ ச யத்ப²லமாப்நோதி ததே³காக்³ரமநா: ஶ‍்ரு’ணு ॥ 33॥
ஸூர்யகோடிப்ரதீகாஶைர்விமாநை:ஸார்வகா³மிகை: ।
புஷ்பமால்யபரிக்ஷிப்தைர்கீ³தவாதி³த்ரநி:ஸ்வநை: ॥ 34॥
தந்த்ரீமது⁴ரவாத்³யைஶ்ச ஸ்வச்ச²ந்த³க³மநாலஸை: ।
ருத்³ரகந்யாஸமாகீர்ணைர்தே³வதா³நவகிந்நரை: ॥ 35॥
சாமரைர்வீஜ்யமாநஶ்ச ஸ்தூயமாந:ஸுராஸுரை: ।
க³ச்சே²ச்சி²வபத³ம் தி³வ்யம் யத்ர வா ருசிரம் ப⁴வேத் ॥ 36॥
யஸ்தைர்வாபீஹ குஸுமைர்ஜலஸ்த²லருஹை: ஶிவம் ।
அந்வஹம் பூஜயேத்³ப⁴க்த்யா ஶிவலோகே மஹீயதே ॥ 37॥
ஶிவஸ்யோபரி ய:குர்யாத்ஸுக²ஸத்புஷ்பமண்டபம் ।

ஶோபி⁴தம் புஷ்பமாலாபி⁴ராபீட³நப்ரலம்பி³நம் ॥ 38॥
அத்யாஶ்சர்யமஹாயாநைதி³வ்யபுஷ்போபஶோபி⁴தை: ।
ஸர்வோபரி சரந் ஶ்ரீமாந் க³ச்சே²ச்சி²வபுரம் ஸுகீ² ॥ 39॥
அநேகாகார விந்யஸ்தை:ஸுக³ந்தி⁴ குஸுமைர்க்³ரு’ஹே ।
ய:குர்யாத்பர்வகாலேஷு விசித்ரகுஸுமோஜ்ஜ்வலம் ॥ 40॥
ஸ புஷ்பகவிமாநாநாம் ஸஹஸ்த்ரை: பரிவாரித: ।
தி³வ்யஸ்த்ரீஸுக²ஸம்போ⁴க³க்ரீடா³ரதிஸமந்வித: ॥ 41॥
அக்ஷயம் மோத³தே காலமசிராத் (அவாப்ய) ஶிவமந்தி³ரம் ।
ஶிவாதி³ஸர்வலோகேஷு யத்ரேஷ்டம் தத்ர யாதி ஸ: ॥ 42॥
பூஜாஸு ப⁴க்திவிந்யாஸவத³(ச)நாதி³ஷு ஸர்வதா³ ।
ப²லமேவ ஸமாஸேந தா³துர்வித்தாநுஸாரத: ॥ 43॥
ப²லமிஷ்டம் ஸமாப்நோதி லிங்க³ம் ஸம்பூஜயந்நர: ।
ஶிவவத் ஸஸுபுத்ராத்³யாநந்த³வாந் மோத³தே சிரம் ॥ 44॥
லிங்க³வேதீ³ ப⁴வேத்³தே³தீ³ லிங்க³ம் ஸாக்ஷாந்மஹேஶ்வர: । (லிங்க³வேதீ³
மஹாதே³வீ)
தயோ:ஸம்பூஜநம் ப⁴க்த்யா தே³வி தே³வஶ்ச பூஜிதௌ ॥ 45॥
ஸ்வயமுத்பாத்³ய புஷ்பாணி ய: ஶிவம் பூஜயேத்ஸதா³ ।
தாநி ஸாக்ஷாத் ப்ரக்³ரு’ஹ்ணதி தத்³ப⁴க்த்யா ஸததம் ஶிவ: ॥ 46॥
ய:குர்யாத்து ஶிவாராமமாம்ரபி³ல்வாதி³ஶோபி⁴தம் ।
ஜாதீவிஜயராஜாப்³ஜகரவீரார்ககுப்³ஜகை: ॥ 47॥
புந்நாக³வகுலைஶ்சைவ அஶோகோத்பலசம்பகை: ।
கத³லீயூபஹோமாத்³யைஸ்தஸ்ய புண்ய ப²லம் ஶ‍்ரு’ணு ॥ 48॥
யாவத்தத்பத்ரகுஸுமபீ³ஜமூலப²லாநி ச ।
தாவத்³வர்ஷஸஹஸ்ரேண ருத்³ரலோகே மஹீயதே ॥ 49॥
ந பர்யுஷிததோ³ஷோऽஸ்தி பி³ல்வபத்ரஸ்ய ஶங்கரி ।
பி³ல்வாநாம் சூர்ணமபி வா பாதயேல்லிங்க³மூர்த⁴நி ॥ 50॥
நாபி³ல்வம் பூஜயேல்லிங்க³மந்யைஸ்தந்நாமதோ யஜேத் ।
அபாமார்கௌ³ர்த³ர்ப⁴பத்ரை: பூஜ்ய வேதஸஸம்ப⁴வை: ॥ 51॥

அஹர்நிஶம் க்ரு’தை: பாபைர்முச்யதே நாத்ர ஸம்ஶய: ।
பத்ரேஷு பி³ல்வபத்ரம் ஸ்யாத் புஷ்பே நீலோத்பலம் ப்ரியம் ॥ 52॥
தத்தத்காலப⁴வம் சாந்யத்ப்ரியம் மே பரமேஶ்வரி ।
ப்ரஹரம் திஷ்ட²தே ஜாதீ கரவீரமஹர்நிஶம் ॥ ॥ 53॥
துலஸ்யாம் பி³ல்வபத்ரேஷு ஸர்வேஷு ஜலஜேஷு ச ।
ந பர்யுஷிததோ³ஷோऽஸ்தி பி³ல்வம் ஸ்யாத்³வர்ஷமீஶ்வரி ॥ 54॥
பத்³மம் பஞ்சதி³நாத்த்யாஜ்யம் ஶேஷம் பர்யுஷிதம் தி³நாத் ।
ஏபி⁴ர்ய: புஷ்பலக்ஷைர்மாம் ஸமப்⁴யர்ச்யைவ முக்திபா⁴க் ॥ 55॥
தஸ்யாஹம் முக்தித³ம் ஜ்ஞாநம் ப்ரயச்சா²ம்யேவ ஶங்கரி ।
॥இதி ஶிவரஹஸ்யாந்தர்க³தே ஈஶ்வரப்ரோக்தம் ஶிவலிங்கே³புஷ்பபத்ரார்பணோபதே³ஶம்
1ஸம்பூர்ணம் ॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 9

புஷ்பாத்⁴யாய: । 1-56.1॥

- .. shrIshivarahasyam . mahAdevAkhyaH ekAdashamAMshaH . adhyAyaH 9

puShpAdhyAyaH . 1-56.1..

Notes:

Śiva ஶிவ delivers Upadeśa உபதே³ஶ to Devī தே³வீ about the various flowers i.e. Puśpa

புஷ்ப and Leaves i.e. Patra பத்ர etc. to be used for offering to Śivaliṅga ஶிவலிங்க³.

